
Onorevoli Adrian Delia bhala Kap tal-
Oppozizzjoni u Kap tal-Partit Nazzjonalista

V.

L-Avukat Generali

Dan huwa provvediment fuq rikors maghmul mill-Onor. Edward
Scicluna, [-Onor. Christian Cardona u [|-Onor. Konrad Mizzi [“ir-
rikorrenti’] biex il-gorti thassar contrario imperio dikriet li bih kienet
ordnat it-tahrika tal-istess rikorrenti biex jixhdu u jipprezentaw

dokumenti. ll-fatti relevanti huma dawn:

L-attur fil-kwalita tieghu ta’ Kap tal-Oppozizzjoni u Kap tal-Partit
Nazzjonalista kien fetah din il-kawza b’rikors kostituzzjonali quddiem
il-Prim’Awla tal-Qorti Civili biex jitlob inter alia illi I-konvenut Avukat

Generali jippubblika kopja tal-atti ta’ inkjesta magisterjali [“l-inkjesta

Egrant”] ghax ighid illi n-nuggas ta’ pubblikazzjoni ta’ dawk l-atti fi¢-
cirkostanzi jikser il-jeddijiet fundamentali tal-attur imharsa taht l-artt.
41 u 45 tal-Kostituzzjoni ta’ Malta u l-artt. 10 u 14 tal-Konvenzjoni
Ewropea ghall-Protezzjoni tad-Drittijiet tal-Bniedem u tal-Libertajiet

Fundamentali.

3. Biex isahhah I-argument tieghu I-attur ighid illi r-rikorrenti tallum
ghandhom f'idejhom kopja tal-atti tal-inkjesta Egrant ghax fi twegiba
taghhom ipprezentata fit-3 ta’ Gunju 2019 fl-atti ta’ inkjesta ohra [“I-
inkjesta dwar l-isptarijiet”] ic¢itaw siltiet li ma humiex pubblikati mill-atti
tal-inkjesta Egrant. Ghalhekk harrek bhala xhieda lir-rikorrenti tallum
sabiex jipprezentaw kopja ta’ dik it-twegiba kif ukoll “kopja ta’ kull
dokument |i ntuza fl-istess risposta, b’'mod partikolari d-dokument
minn fejn giet ikkwotata s-silta mehuda direttament mir-rapport relattiv
ghall-inkjesta Egrant li ma tifformax parti mill-konkluzjonijiet principali
pubblikati mill-Avukat Generali, u kif ukoll sabiex jixhed, inter alia,
dwar il-provenjenza tal-informazzjoni hemm riportata”. Din it-talba
ntlaqgghet minn din il-qorti b’dikriet tat-23 t'Awissu 2019 u nharget it-
tahrika relativa tar-rikorrenti biex jixhdu u jgibu maghhom id-

dokumenti.

4. Bir-rikors li dwaru gieghed jinghata dan il-provvediment ir-rikorrenti
talbu illi I-qorti thassar id-dikriet tat-23 t'‘Awissu 2019. Essenzjalment
it-talba hija msejsa fuq zewg ragunijiet: i. biex tithares il-konfidenzjalita
tal-atti tal-inkjesta u ii. biex jithares id-dritt taghhom ta’ difiza fl-inkjesta

dwar l-isptarijiet li fiha tgiesu li huma “persuni suspettati”.



5.

Onor. Adrian Delia noe v. Avukat Generali

Dwar |-ewwel raguni — il-konfidenzjalita tal-inkjesta — il-qorti tosserva li
ga hemm provvediment ta’ din il-qorti li, ghall-ghanijiet ta’ din il-kawza,
laga’ t-talba biex jitressqu xhieda dwar l-inkjesta u jingiebu dokumenti
relativi. Ir-rikorrenti ma humiex il-persuni legittimati biex jikkontestaw
dak il-provvediment moghti fkawza li filha ma humiex parti, aktar u
aktar meta tqis illi dak il-provvediment inghata f'’kontestazzjoni mal-

Avukat Generali, li huwa I-persuna legittimata.

Mhux l-istess izda jista’ jinghad dwar it-tieni raguni: li r-rikorrenti ma
jistghux jigu mgieghla jwiegbu ghal mistogsijiet meta t-twegiba tista’
ggibhom taht process kriminali. Ladarba r-rikorrenti huma “persuni
suspettati” ghandhom il-jedd illi ma jwigbux dwar dak li hu marbut ma’

dak il-process.

Fil-kaz tallum, ladarba hemm interess legittimu tal-attur fix-xiehda izda
wkoll interess legittimu tar-rikorrenti li ma jixhdux u ma jipproducux id-
dokumenti mitluba, huwa kompitu tal-qorti li safejn dan jista’ jsir

tirrikoncilja dawn I-interessi konfliggenti.

L-interess tal-attur hu li juri li r-rikorrenti tassew i¢¢itaw siltiet mhux
pubblikati mill-inkjesta Egrant sabiex fuq dak il-fatt, jekk issir prova
tieghu, isejjes l-argumenti tieghu. Biex jista’ jaghmel din il-prova la
jentieg li jixhdu r-rikorrenti u lanqas li jipprezentaw it-twegiba shiha
taghhom, izda biss dik il-parti fejn ic¢itaw silta jew siltiet mill-inkjesta
Egrant. Dik is-silta jew siltiet, wehedha u mahruga mill-kuntest tat-
twegiba tar-rikorrenti fl-atti tal-inkjesta dwar I-isptarijiet, ladarba ma

hijiex xi haga li galuha jew ghamluha r-rikorrenti ma tista’ tkun ta’ ebda

pregudizzju ghalihom. Ghaldagstant ma tintlagatx mill-jedd taghhom li
ma jwegbux ghal mistogsijiet meta t-twegiba tista’ §gibhom taht

process kriminali.

Ghal dawn ir-ragunijiet il-qorti tirriforma contrario imperio d-dikriet
taghha tat-23 t'Awissu 2019 billi thassru fejn ordnat lir-rikorrenti biex
jixhdu u jipprezentaw id-dokumenti hemm imsemmija u, minflok,
tordna lir-rikorrenti sabiex fi zmien jumejn min-notifika lilhom ta’ dan
id-dikriet jipprezentaw dik il-parti biss mit-twegiba taghhom tat-3 ta’
Gunju 2019 fl-atti tal-inkjesta dwar l-isptarijiet kull fejn jidhru dcitati

siltiet mill-inkjesta Egrant.

Dan id-dikriet inghata in camera llum 15 ta’ Ottubru 2019. Ghandu jigi
minnufih notifikat lix-xhieda u ghandha wkoll tintbaghat kopja lill-

avukati jew prokuraturi legali tal-partijiet fil-kawza.

